
Inatsisartut suleriaasianni 8 33, imm. 1 naapertorlugu aalajangiiffigisassatut siunnersuut una
sagqummiuppara:

Kalaallit Nunaanni nammineq piumassuseq naapertorlugu upalungaarsimasunik
naalagaaffik sulegatigalugu pilersitsisogarsinnaanera tamatumalu sunniutigisinnaasaasa
misissorneqgarnissaannik Naalakkersuisut peqquneqgarnissaannik Inatsisartut
aalajangiiffigisassaattut siunnersuut.

(Inatsisartuni ilaasortaq Doris Jakobsen, Siumut)

Tunngavilersuut:

Inatsisartuni Folketingimilu sulininnut atatillugu Islandimi nammineq piumassuseq naapertorlugu
upalungaarsimasut misilittagagarfiginerat misissornikuuara. Misilittakkat ataatsimut isigalugit
tamarmik pitsaasuupput. Upalungaarsimasut ornitassaat isorartuallaartillugit agqutigisassallu
sapernarsitillugit, Islandimiut namminneq piumassutsiminnik nunaqggatiminnik takornarianilluunniit
annaanniagassaqartillugu ikiuuttarnerat sutigut tamatigut iluaqutaavoq.

Upalungaarsimasut sineriammi alapernaarsuinermiit politiit gatserisartullu suliassaat ilanngullugit
upalungaarsimatitanut ikiortaatinnegartarput. Tamannalu Islandimut annertuumik iluaqutaavoq:
Namminneq piumassutsiminnik upalungaarsimasut upalungaarsimatitanut nalinginnarnut ganimut
sulegataapput. Nunami isorartuumi ikittuinnarnillu innuttalimmi innuttaasut piginnaasaat Islandimi
pitsaanerpaamik atorluarnegarput. Islandimi upalungaarsimasut agguagqatigiissillugu ullormut
pingasoriarlutik kalerrinnegartarput.

Katinnganeq eqqumaffigalugu

Islandimi  namminneq piumassutsiminnik upalungaarsimasut aningaasarsiagarneq ajorput
aningaasartuutillu 75 procentii namminneq isumagisarlugit. Iffiukkanik, qummoroortartunik
aalisakkanillu panertunik allanillu tuniniaasarnermikkut aningaasanik katersisarput. Sumiiffimmi
najugallit tunniusimanerat tassarpiaavoq giteritinnegartoq - tamannalu kalaallit aamma
ilisarnaatigaarput.

Kalaallit Nunaanni sakkortuumik ataastimuussueqarpugut. Kikkut tamarmik imminnut
ilisarisimapput ikiogatigiillagqgillutillu. Ikiortariagartogartillugu nunagarfimmiut illogarfimmiullu
ikiogatigiittarput. Nammineq piumassuseq naapertorlugu upalungaarsimatitagalernikkut, nukiit
atorluarnegarsinnaasut aaqqissuussamik atornegarsinnaalissapput.

Arlaannik ikiortariagartogalersillugu piffissaq annaaneqartartoq taamatut

pinngitsoornegarsinnaavoq, inuimmi annaannegarnegarsinnanerannut minutsialuit
apeqqutaasinnaasarmata.
Islandip  Kalaallit Nunaatalu isorartunertik assigiissutigaat, amerlanerusunilli  aamma

assigiissuseqgarpugut.

Ujarlernerni annaassiniarnernilu namminneq piumassutsiminnik upalungaarsimasut namminneq
biilitik, gamuteralaatitik angallatitillu atortarpaat. Sumiiffinni najugallit avatangiisitik pillugit
ilisimasagarnerukkajuttarput, taamaalillutillu ikortariallit piaarnerusumik tikissinnaasarlugit.
Kalaallit Nunaanni tamani piniartut, aalisartut allarpassuillu sumiiffimminni pissutsit pillugit
aamma ilisimasagarluartuupput, tamatumalu saniatigut angallataatillit, gamuteralaatillit gamutillillu
amerlallutik.

Islandimi namminneq piumassutsiminnik upalungaarsimasut pisariagartitaat naapertorlugit
pikkorissarnegartarput. ~ Kalaallit ~ Nunaanni  aamma  namminneq  piumassutsiminnik
upalungaarsimasut taamatut ilinniartinneqgartarnissaat pissusissamisuussaadg.

Siunnersuummi  uani  tassa  siunertarinegarpoq inuiaat  kalaallit  ikiuerusussusaasa
aaqqgissorluakkamik upalungaarsimanermi tapertaasinnaanerisa misissorneqarnissaat, Kalaallit
Nunaanni avatangiisit inuillu isumaginissaat qulakkeerniarlugu.

Siunnersuutip aningaasatigut allaffissornikkullu pisortanut kingunegaatissai

Misissuinissaq eqgarsaatigalugu siunnersuut Namminersorlutik Ogartussanut allaffissornikkut
aningaasartuutaanissaa naatsorsuutiginegarpoq. Taamannak suliagarneq AC-tut atorfillip ukiup
affaaniit ukiup ataatsip iluani sulineranik nalegassasoq naatsorsuutiginegarpog, aningaasanngorlugu
200-500.000  kr.-nit  akornanni  nalegassangatinneqgarluni.  Misissuineq  allaffissornikkut
aningaasartuutissatut naatsorsuutaareersut iluanni pingaarnersiuinikkut naammassinegarsinnaavoq.

Siunnersuutip namminersorlutik inuussutissarsiortunut allaffissornikkut aningaasatigullu
kingunegaatissai
Soganngilag.

Siunnersuutip innuttaasunut  allaffissornikkut ~ aningaasatigullu kingunegaatissai
Soganngilag.

